
                                                                                                   ՀՀ արտաքին գործերի նախարար
                                                                                 պարոն Էդվարդ Նալբանդյանին
Տեղեկանք
2014թ. համար Հայաստանի Հանրապետության կառավարության և Գերմանիայի Դաշնային Հանրապետության միջև ֆինանսական համագործակցության մասին

hամաձայնագրի ստորագրման վերաբերյալ


2014թ. համար Հայաստանի Հանրապետության կառավարության և Գերմանիայի Դաշնային Հանրապետության կառավարության միջև ֆինանսական համագործակցության մասին համաձայնագիրը (այսուհետ` Համաձայնագիր) նախատեսվում է կնքել ԳԴՀ կառավարության և ՀՀ կառավարության միջև:

Համաձայնագիրը իր բնույթով ստանդարտ ֆինանսական համագործակցության մասին Համաձայնագիր է, որն արդեն ավելի քան 10 տարի կնքվում է երկու երկրների կառավարությունների միջև:  

Համաձայնագիրը միտված է երկու երկրների միջև առկա բարեկամական հարաբերությունների խորացմանը և ամրապնդմանը գործընկերային ֆինանսական համագործակցության միջոցով, որն ուղղված է ՀՀ սոցիալ-տնտեսական զարգացմանը:

Համաձայնագրի շրջանակներում ԳԴՀ կառավարությունը հնարավորություն է տալիս ՀՀ կառավարությանը Վերականգնման վարկերի բանկից (KfW) ստանալու ֆինանսական օժանդակություն հետևյալ ծագրերի համար.

-
«Բնակտարածքի ֆինանսավորում. 4-րդ փուլ» ծրագրի իրականացման և համակարգման համար անհրաժեշտ հարակից միջոցառումների անցկացման համար մինչև 500 000 եվրո գումարի չափով

-
«Էներգիայի արդյունավետ օգտագործման ծրագիր միկրո, փոքր և միջին ձեռնարկություններում/ՄՓՄՁ» ծրագրի իրականացման և համակարգման համար անհրաժեշտ հարակից միջոցառումների անցկացման համար 403 340,85 եվրո գումարի չափով

-
«Դպրոցների էներգասպառման արդյունավետությունը բարձրացնող վերանորոգում» ծրագրի իրականացման և համակարգման համար անհրաժեշտ հարակից միջոցառումների անցկացման համար մինչև 912 528,99 եվրո գումարի չափով

-
«Ախուրյան գետի ջրային ռեսուրսների ինտեգրված կառավարում. 2-րդ փուլ» ծրագրի իրականացման և համակարգման համար 2 միլիոն եվրո գումարի չափով

-
«Համայնքային ենթակառուցվածքների ծրագիր. 2-րդ փուլ» ծրագրի իրականացման և համակարգման համար մինչև 1 միլիոն եվրո գումարի չափով

Միաժամանակ Վերականգնման վարկերի բանկը (KfW) հնարավորություն է տալիս ստանալու արտոնյալ վարկեր հանրային ոլորտում զարգացմանն ուղղված հետևյալ ծրագրերի իրականացման համար.

-
«Բնակտարածքի ֆինանսավորում. 4-րդ փուլ» ծրագրի համար մինչև 20 միլիոն եվրո գումարի չափով

-
«Էներգիայի արդյունավետ օգտագործման ծրագիր ՄՓՄՁ-ում» ծրագրի համար մինչև 20 միլիոն եվրո գումարի չափով

-
«Դպրոցների էներգասպառման արդյունավետությունը բարձրացնող վերանորոգում» ծրագրի համար մինչև 15 միլիոն եվրո գումարի չափով

-
«Ախուրյան գետի ջրային ռեսուրսների ինտեգրված կառավարում. 2-րդ փուլ» ծրագրի համար մինչև 50 միլիոն եվրո գումարի չափով

-
«Կովկասի էներգետիկ միություն. 3-րդ փուլ (Հայաստան-Վրաստան բարձրավոլտ հոսանքահաղորդման գիծ, ենթակայաններ)» ծրագրի համար մինչև 100 միլիոն եվրո գումարի չափով

Ելնելով վերոգրյալից՝ Համաձայնագրի կնքումը գտնում ենք նպատակահարմար:        

                                                                                                         Գագիկ Խաչատրյան

Կատ.` Սուսաննա Իսկանդարյան

Միջազգային համագործակցության վարչություն

Հեռ.` 011 800 351
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ

